Տեղեկանք
Պաշտոնական վիճակագրության ոլորտում համագործակցության մասին համաձայնագրի ստորագրման նպատակահարմարության 
Հայաստանի Հանրապետության ազգային վիճակագրական ծառայության և Անկախ պետությունների համագործակցության մյուս մասնակից-պետությունների վիճակագրական ծառայությունների միջև պաշտոնական վիճակագրության ոլորտում համագործակցության մասին Համաձայնագիրը նպատակ ունի զարգացնելու կողմերի միջև համագործակցությունը վիճակագրության ոլորտում:
Համաձայնագրով սոցիալ-տնտեսական զարգացման համար բարենպաստ պայմանների ստեղծման, ԱՊՀ մասնակից-պետությունների համագործակցության համակարգման և հետևողական խորացման, վիճակագրական տեղեկատվության միջպետական փոխանակման ընդլայնման, ընդհանուր տեղեկատվական-վիճակագրական տարածության զարգացման նպատակներով նախատեսվում է համագործակցություն պաշտոնական վիճակագրության ոլորտում մեթոդաբանական և գործնական համագործակցության զարգացման, մասնակից-պետությունների վիճակագրական ծառայությունների գործունեության արդյունավետության և վիճակագրական տեղեկատվական ապահովման որակի բարձրացման, ՄԱԿ-ի Վիճակագրական հանձնաժողովի կողմից ընդունված պաշտոնական վիճակագրության Հիմնարար սկզբունքներից ելնելով` նորագույն գիտական մշակումներին և միջազգային ստանդարտներին համահունչ մասնակից-պետությունների տարածքներում պետական վիճակագրության զարգացման համար  համաձայնեցված և համակարգված միջոցների ընդունման, պաշտոնական վիճակագրության ոլորտում միջպետական ծրագրերի և համատեղ նախագծերի մշակման և իրագործման, համագործակցության համաձայնեցված սկզբունքների և կանոնների մշակման, տեղեկատվական փոխանակման կազմակերպման, ԱՊՀ մասնակից-պետությունների սոցիալ-տնտեսական  իրավիճակին վերաբերող վիճակագրական նյութերի պատրաստման, պաշտոնական վիճակագրության հետագա զարգացման ուղղություններով:
Համագործակցությունը միտված է նպաստելու Հայաստանում պաշտոնական վիճակագրության բարեփոխումների իրագործմանը, ինչպես նաև ԱՊՀ շրջանակում արդեն իսկ հաստատված ավանդական կապերի առավել սերտ ամրապնդմանը:
Ելնելով վերոհիշյալից` ՀՀ ազգային վիճակագրական ծառայությունը գտնում է նպատակահարմար պաշտոնական վիճակագրության ոլորտում համագործակցության մասին Համաձայնագրի կնքումը:


